
				এই পাতাটির মুদ্রণ সংশোধন করা প্রয়োজন। 
বৃদ্ধ । ତ୦:
--
আমরা যে সময়ের কথা বলিতেছি, সে সময়ে এরূপ মৌলবী এরূপ ভাবে প্রায়ই সৰ্ব্বদা সৰ্ব্বত্র যাতায়াত করিতেন ;-সকলেই ইহাদিগকে বিশেষ মান্য সস্ত্ৰম করিতেন ;-এই জন্য মৌলবীকে দেখিয়া রাজকুমার ও রঘুবীর সিংহ বিস্মিত হইলেন না। —তাহারা যে গোলযোগ লইয়া ব্যস্ত ছিলেন, তাহাতে অন্য কাহারও বিষয়ু ভাবিবার অবসর তাহাদের ছিল না ।
তাহারা প্ৰাসাদে প্ৰত্যাগত হইলেন।— নিজেরাও পথে আসিতে আসিতে বৃদ্ধ ও তরকারিওয়ালীর অনেক সন্ধান করিলেন, কিন্তু কোথায়ও তাহদের দুইজনের একজনকেও দেখিতে পাইলেন না ।
কিয়ৎক্ষণ পরে একে একে রাজপুতগণও প্রত্যাগত হইল - তাহারা সহর তন্ন তন্ন করিয়া খুজিয়াছে, কিন্তু কোথায়ও বৃদ্ধ বা তরকারিওয়ালীকে দেখিতে পায় নাই।
এই সময়ে একজন সৈনিক ওমরাওয়ের বৃদ্ধ ভূত্য মহম্মদজানকে তথায় লইয়া আসিল ।—মহম্মদ অতি সসম্মানে রাজকুমারকে অভিবাদন করিয়া বলিল, “গোলামের উপর কি হুকুম ?”
অজিত সিংহ বলিলেন, “তোমাদের ওখানে কি একজন তরকারি ওয়ালী তরকারি বেচিতে গিয়াছিল ?
মহম্মদজান বলিল, “না। হুজুর ;-আজি কেহ আসে নাই।” “সে বলিল হামিদ তাহাকে এখানে পাঠাইয়া দিয়াছে।” “ন- সে মিথ্যা কথা বলিয়াছে।-কোন তরকারিওয়ালী আজি আসে নাই।”
“এরূপ তরকারিওয়ালীকে চেন ?”
মহম্মদজান কিয়ৎক্ষণ নীরব থাকিয়া বলিল, “কই হুজুর,- এরূপ তরকারিওয়ালীকে কখনও দেখি নাই।-আমি তো গ্রামের সকলকেই চিনি।”
ahha Far

